
CONVENIO DE COLABORACION ENTRE A CONSELLERIA DO MAR DA XUNTA DE GALICIA E
CORPORACION RADIO E TELEVISION DE GALICIA, S.A.

En Santiago de Compostela, o dia 10 de febreiro de 2017 , na sede da Conselleria do Mar,

REUNIDOS

Dunha parte, Dona Mercedes Rodriguez Moreda, en calidade de directora xeral de Pesca,
Acuicultura e Innovacion Tecnoldxica, actuando en nome e representacion da Conselleria
do Mar, por delegacion da conselleira, en virtude das facultades delegadas que lle confire
a Orde de 30 de marzo de 2012, da mesma conselleria, publicada no DOG n2 70, do 12 de
abril, e de conformidade co Decreto 177/2016, do 15 de decembro, polo que se fixa a
estrutura orgdnica da Vicepresidencia e das consellerias da Xunta de Galicia e da Orde do
9 de outubro de 2015 pola que se determina a adscricién dos d6rganos da extinta

Secretaria Xeral do Mar & Direccidon Xeral de Pesca, Acuicultura e Innovacion Tecnoldxica.

Doutra banda, D., con DNI director xeral da Corporacién Radio e Television de Galicia, S.A.
(Corporacién RTVG) con enderezo social no, sen numero, Santiago de Compostela, C.I.F.,
actuando no seu nome e representacion, nomeado para o devandito cargo por Acordo de 4
de xaneiro de 2016 do Consello de Administracion da Corporacidon Radio e Television de
Galicia, S.A., en virtude das competencias e funcidns atribuidas polo artigo 26 da Lei 9/2011,
do 9 de novembro, dos medios publicos de comunicacién audiovisual de Galicia, e polo

artigo 22 dos estatutos sociais.
EXPONEN

Primeiro. Que a actividade pesqueira, marisqueira e acuicola é un dos principais motores da
economia galega que situa a Galicia, pola riqueza da sua producion, como a primeira das

comunidades pesqueiras da Unidn Europea.

Segundo. Que a Conselleria do Mar esta empenada en aplicar as férmulas posibles que
redunden na mellora do sector co obxectivo de facer destas actividades un sector produtivo
de primeiro orde, capaz de proporcionar as xentes que viven del unha maior calidade de
vida e un alto grao de profesionalidade. Unha desas accidns é a de impulsar todo aquilo que
signifique estudo, informacion e documentacién sobre a preservacion e explotacion racional
dos recursos e cumprimento das normas de seguridade e supervivencia no mar, asi como a
promocion dos produtos pesqueiros, marisqueiros e da acuicultura, presentando as distintas
posibilidade es de aproveitamento dos mesmos e procurando a busca de novas saidas

comerciais.

Terceiro. Que determinadas practicas ilegais como poden ser o furtivismo ou a
comercializacion clandestina dos produtos do mar, supofien un grave atranco para acadar a

necesaria preservacion dos recursos e a racionalizacién da sua explotacion.

Cuarto. Que a divulgacién das razons cientificas e técnicas que inspiran a normativa
existente para posibilitar a explotacion racional dos recursos contribuiria dun xeito

significativo 4 desexada sensibilizacidn social e, polo tanto, a superar a situacion descrita.

Quinto. Que, asemade, existen cuestiéns como o debido respecto ds normas de seguridade
a bordo, as precaucidns que deben tomarse no exercicio destas actividades ou as condicidns
sanitarias e o manipulado dos produtos do mar, que é necesario difundir para que cheguen

ao cofiecemento da xente do mar e da sociedade en xeral.

Sexto. Que a Conselleria do Mar considera a Corporacion RTVG, por razén do seu alto grao
de audiencia nas zonas costeiras e a sUa raizame na sociedade galega, un medio idéneo para
impulsar os devanditos aspectos relacionados co sector pesqueiro en xeral e a promocién
dos seus produtos, e que por este medio considérase de grande importancia revitalizar e

impulsar a sia programacion en todo o que respecta a pesca galega.

Sétimo. Que Corporacién RTVG, ten o interese e deber, como servizo publico que é, de dar

a cofiecer e promover entre a sua audiencia a divulgacion de programas mediante os que se

acade unha formacidn integral dos galegos na importancia que ten o sector pesqueiro e a

sUia conservacion, asi como o uso axeitado do medio marifio.

Oitavo. Que dentro deste mutuo interese, pola Corporaciéon RTVG e a Conselleria do Mar, e
ao obxecto de procurar de modo conxunto o desenvolvemento das accidns necesarias neste
interese comun, formalizase este convenio de colaboracién co obxecto da realizacién dunha
serie de programas televisivos emitidos baixo o nome ou lema de "VIVI-LO MAR", campaiia
que gozou dunha grande aceptacion polo publico en xeral, e podéndose ampliar o ambito de
emisidon a mais espazos, como informativos de caracter rexional nos que se pode incluir,
diaria ou semanalmente, informacién que a Corporacién RTVG ten interese en difundir
como normativa, vedas, tallas de especies, habitos correctos de manipulacidon, métodos de
etiquetaxe e outros. A conselleria achegara os datos necesarios para a elaboracién dos

guiéns de informacion por parte da Corporacion RTVG.

Noveno: A accién a realizar non garda relacién co funcionamento do mercado interior no
sentido ao que se refire a Comunicacion interpretativa da Comision (2006/C 179/02), xa que
polo exposto queda perfectamente xustificado que o obxecto do convenio non encerra,
potencialmente, interese para os operadores econdmicos doutros estados membros, pola

sUa escasa incidencia econdmica.

Décimo: A tramitacion do expediente é ordinaria e con anticipado de gasto ao abeiro do
disposto na Orde do 11 de febreiro de 1998 (DOG n2 33, do 19 de febreiro), sobre tramitacion
anticipada de expedientes de gasto, modificada pola Orde do 27 de novembro de 2000 (DOG
n2 231, do 29 de novembro) e pola Orde do 25 de outubro de 2001 (DOG n? 209, do 29 de
outubro), quedando condicionada polo tanto a sua eficacia & existencia de crédito
axeitado e suficiente nos orzamentos xerais da Comunidade Autéonoma de Galicia para
2017. Xustificase porque é necesario empezar coas actuacions recollidas no presente

convenio nos primeiros meses de 2017.

Na sua virtude, e dada a existencia dun interese coincidente, ambas as duas partes

acordan formalizar o presente Convenio de conformidade coas seguintes

CLAUSULAS

PRIMEIRA. OBXECTO DO CONVENIO

O presente convenio ten por obxecto establecer as condicidns de colaboracién técnica e
financeira para a realizacién dunha serie de programas sobre o sector pesqueiro e
igualmente para a difusién de informacions diarias sobre a actualidade do sector; en
especial no que respecta aos desembarcos de produtos pesqueiros que son realizados nos

principais portos galegos e as suas cotizacidns.

A lifa editorial e a consecuente responsabilidade sobre os contidos emitidos

corresponderd a Corporacion RTVG.

SEGUNDA. OBXECTIVOS DOS PROGRAMAS QUE SON OBXECTO DO CONVENIO.

Corporacion RTVG comezara, trala entrega pola Conselleria do Mar da documentacion
precisa para a elaboracién dos guidns establecidos na clausula terceira (52) do presente
convenio, a realizacion dunha serie de programas documentais orientados & consecucion

dos seguintes obxectivos:

a) Informacion e difusién dos distintos planos que conforman a politica da Conselleria do
Mar na presente lexislatura en relacidon coa preservacion dos recursos marifios e a sua

explotacidn racional, asi a seguridade a bordo e supervivencia no mar.

b) Difusion da informacion que contribla & mellora e racionalizacion dos canles de
comercializacién dos produtos do mar e a sta manipulacién, asi como a sta promocion

cara 6 fomento do seu consumo.

c) Achegamento 4 realidade do traballo e 4 vida cotid das xentes do mar de Galicia.

En xeral, transmitir calquera tipo de informaciéon e coflecementos considerados de

importancia en relacidon co noso sector pesqueiro, marisqueiro e acuicola.

TERCEIRA. A CORPORACION RTVG COMPROMETESE:

1.- A elaboracién do programa ou programas nos que se emitird/n os contidos de interese

xeral para as xentes do mar.

2.- A emision da dita serie, a razon dun minimo de un (1) programa semanal, cunha duracién
de entre vinte e vintecinco minutos (20-25°) e nunha franxa horaria que garanta un alto nivel
de audiencia e repercusidon, asi como & eventual producidn e emision de programas
monograficos dedicados a mostrar aspectos concretos do traballo e vida cotida de

determinados sectores do noso mar.

3.- A emisidn nos informativos de caracter rexional, informacion diaria ou semanal como
normativa, vedas, tallas de especies, habitos correctos de manipulacion, métodos de

etiquetaxe, e outros.

4.- A cesidon ou o aproveitamento do material grafico elaborado por “Vivi-lo mar” para uso
da Conselleria do Mar en promocién, divulgacién, cursos, conferencias, material didactico ou
difusién por calquera medio que considere oportuno a Conselleria, enviandolle copias dos
espazos emitidos nun soporte de calidade axeitado, e posibilitando a solicitude puntual de

imaxes ou material en bruto.

As devanditas produciéns, nos seus titulos de crédito, faran constar "Imaxes cedidas por

Corporaciéon RTVG"

Con cardcter previo a reproducidon que se autoriza nesta cldusula, a Conselleria do Mar
solicitarad a Corporacion RTVG as imaxes que precise, o seu destino, o nimero de copias que

proxecta realizar e o procedemento de distribucién previsto.

A Conselleria do Mar podera solicitar copias dos programas emitidos en formato DVD.

5.- Finalmente, Corporacién RTVG asume a obriga de facer constar a colaboracién da Xunta

de Galicia - Conselleria do Mar na dita producién, asi como da participacién do Fondo

Europeo Maritimo e de Pesca — FEMP.

CUARTA. A CONSELLERIA DO MAR COMPROMETESE:

1.- A achega, como méaximo, das cantidades que figuran na cldusula sétima do presente

convenio para levar a cabo o obxecto do mesmo.

2.-A orientar e facilitar toda canta informacién sexa necesaria para a boa realizacion dos

programas obxecto do convenio.

QUINTA. GUIONS E PRODUCION DA SERIE DE PROGRAMAS

A Conselleria do Mar facilitara a Corporacion RTVG a documentacion e mailo asesoramento
necesario para a elaboracién dos guidons que compoiien os distintos espazos obxecto de
emision. Asemade, a conselleria autorizara a traducir ou subtitular os guiéns resultantes a
calquera lingua. Estes dereitos seran cedidos para todo o mundo e polo tempo maximo
previsto na lexislacién reguladora dos dereitos cedidos para a proteccidn e utilizacién dos

mesmaos.

Os medios técnicos e humanos necesarios para a gravacién e producién desta serie de

espazos, seran por conta de Corporacion RTVG.

SEXTA. COMISION DE SEGUIMENTO

Para os efectos de velar pola boa marcha e cumprimento do estipulado no presente
convenio créase a comision de seguimento do mesmo, que estara composta: pola

directora xeral de Pesca, Acuicultura e Innovacién Tecnoldxica e a xefa do Gabinete de

Prensa, en representacion da Conselleria do Mar, e polo director dos Servizos
Informativos e mailo director técnico da serie de programas, en representacidon de
Corporacién RTVG. Esta comision reunirase cando asi o solicite unha das partes cunha
periodicidade minima trimestral e sera o mecanismo de actuacién conxunta para garantir

a efectividade do convenio.

SETIMA. CONDICIONS ECONOMICAS

Para a colaboracién nos gastos de produciéon dos distintos programas e nos orixinados
pola infraestrutura creada para a consecucién da devandita informacién diaria, e como
compensacion dos gastos nos que incorre a Corporacién RTVG para a realizaciéon do
obxecto do convenio, a Conselleria do Mar aportara 8 mesma ata un maximo de CEN MIL
EUROS (100.000,00 €), con cargo a aplicacidon orzamentaria 2017.14.02.723B.640.0, dos
Orzamentos Xerais da Comunidade Autéonoma de Galicia para 2017. Sendo esta partida
econdmica axeitada para asumir o custo desta accidon por considerarse pola sta propia
natureza como un investimento de caracter inmaterial que deberd incrementar o valor
das politicas publicas acometidas pola Conselleria do Mar neste dmbito e que non dara

lugar a investimentos reais que se poidan materializar en activos.

O importe deste contravalor pola prestacién que se realiza estd fixado utilizando criterios

obxectivos adaptados aos que rexen no mercado.

As actuacidns recollidas no presente convenio son financiables, nun 75 %, co Fondo
Europeo Maritimo e de Pesca (FEMP). Faise constar tamén a elixibilidade da actuacion
gue se pretende a través da contratacién que se propén no marco da Prioridade da
Unidn, Obxectivo e Medida do FEMP: 5.1.3: Medidas de comercializacién, prevista no
artigo 68 do Regulamento (UE) 508/2014. Esta participacidon farase constar en todas

cantas actuacions se realicen ao abeiro deste convenio.

A Corporaciéon RTVG empregard a totalidade da achega econdmica desta clausula nas

acciéns derivadas do obxecto deste convenio, non obtendo ningln beneficio econémico

desta consignacidn orzamentaria.

A devandita cantidade serd abonada pola Conselleria do Mar previa a xustificacion suficiente
da realizacién das acciéns obxecto do convenio, mediante a presentacion, e antes do 10 de

decembro de 2017, da seguinte documentacion:

- Factura expedida pola Corporacién RTVG contra a Conselleria do Mar e de certificacions
do responsable de emisions da TVG de datas e horas de emisién de cadanseu programa.
Estas facturas deberan ser conformadas pola Direccién Xeral de Pesca, Acuicultura e

Innovaciéon Tecnoldxica.
- Duas (2) copias dos programas en formato DVD.

- Certificacidns expedidas por cadansua administracidén, que acrediten que Corporacion
RTVG estd ao corrente nas suas obrigas tributarias e sociais, asi como que non ten débedas

pendentes coa Xunta de Galicia.

OITAVA. VIXENCIA

A vixencia do presente convenio estenderase desde a sinatura do mesmo ata o 30 de

decembro de 2017.

O incumprimento de algunha das cldusulas do convenio sera causa suficiente para a sua
denuncia. Neste caso, feita a mesma por calquera das partes, quedara en suspenso a
actividade obxecto do convenio e, por ende, das respectivas obrigas, sen que isto orixine

unha ampliacién do prazo convido.

NOVENA. CONTROVERSIAS

O presente convenio de colaboracién terd natureza administrativa e corresponderalle 3
Comisién de Seguimento, prevista na cldusula sexta, resolver as dubidas que ocasione a

sua interpretacién e aplicacién, asi como solucionar as controversias que se susciten.

DECIMA. REXIME DE PERSOAL

A sinatura deste convenio non leva consigo relacién laboral ou de calquera outro tipo
entre os profesionais encargados de executar as actividades que constitlen o seu obxecto
e a Conselleria do Mar, de tal xeito que non se poderd esixir a esta ningun tipo de
responsabilidade polos actos ou feitos acaecidos no seu desenvolvemento, nin polos
incumprimentos nos que puidera incorrer a Corporacion RTVG nas suas relacidns cos

traballadores aos que encomende a realizacidn do traballo.

UNDECIMA. CARACTER DO CONVENIO

Este Convenio ten a natureza dos previstos no artigo 4.1.c) ou do Real Decreto Lexislativo
3/2011, do 14 de novembro, polo que se aproba o texto refundido da Lei de Contratos do
Sector Publico, e o seu réxime xuridico vird determinado polas estipulacidons previstas no

propio convenio e os principios xerais resultantes da citada lei.

DUODECIMA. AUTORIZACION PARA A PUBLICACION DOS DATOS DOS ASINANTES NO

PORTAL DE TRANSPARENCIA

Consonte ao establecido nos artigos 12 a 16 da Lei 19/2013, de 9 de decembro, de
transparencia, acceso a informacion publica e bo goberno en concordancia cos artigos 24
e 25 da Lei 1/2016, do 18 de xaneiro, de transparencia e bo goberno, os asinantes

outorgan o seu consentimento para que os datos persoais que constan no convenio e

mais no resto das especificacions contidas no mesmo poidan ser publicadas no Portal de

Transparencia e Goberno Aberto.

E para que asi conste, en proba de conformidade e previa a sua lectura, as partes asinan o
presente convenio por triplicado exemplar e a un s6 efecto no lugar e data ao comezo

indicados.

Pola Conselleria do Mar Pola CORPORACION RADIO E

TELEVISION DE GALICIA, S.A.
A CONSELLEIRA

P.D. (Orde do 30-03-2012, DOG n? 70, do 12- O DIRECTOR XERAL
04-12; D.A. 92 Decreto 177/2016 de 15-12-
2016)

A directora xeral de Pesca, Acuicultura e

Innovacidon Tecnolodxica

Mercedes Rodriguez Moreda

